
Efallai bydd rhaid i 100,000 mwy o bobl symud oddi wrth Argae’r Tri Cheunant yn China oherwydd perygl tirlithriadau trychinebus posibl a chwymp cloddiau o amgylch cronfa ddŵr cyfleusterau hydrodrydanol mwya’r byd.

Mae’r Weinyddiaeth Adnoddau Tirol yn China yn dweud bod nifer y tirlithriadau a thrychinebau eraill wedi cynnyddu 70% ers i’r lefelau dŵr yn y prosiect gwerth $23miliwn godi i’w huchaf yn 2010.

Mae 1.4 miliwn o bobl wedi’u hail-leoli yn barod oherwydd project anferth ar yr Afon Yangtze. Efallai y bydd rhaid i awdurdodau symud 100,000 yn ychwanegol yn y tair i bum mlynedd nesaf er mwyn lleihau’r perygl o anafiadau gan y fath fygythiadau.
	

	18 Ebrill 2012 

Bu’r gostynigad ym mhoblogaeth Japan yn un hanesyddol y llynnedd, gan dynnu sylw at yr her sy’n wynebu’r wlad o ran cynnal twf economaidd a rheoli’r gwariant cynyddol ar les.

Yn ôl ystadegau swyddofol, bu gostyngiad o 0.2% ym mhoblogaeth Japan i 127.8miliwn yn 2011. Cynyddodd y nifer o bobl dros 65 mlwydd oed i 23.3% o 23% yn 2012. Mae’r llywodraeth nawr yn adolygu eu polisïau i weld sut mae modd gosesgyn hyn.

	

	4 Ebrill 2012 
Roma yn wynebu erledigaeth yn Ewrop, yn ôl Amnesty International

Yn ôl Amnesty International mae cymunedau Roman, neu Sipsi, yn wynebu erledigaeth. Mewn adroddiad newydd, mae’r grŵp hawliad dynol yn hawlio nad oes digon yn cael ei wneud i fynd i’r afael â’r gwahaniaethu “ysgytwol” yma. Canfu’r arolwg o gymunedau Roma ledled Ewrop, eu bod nhw’n dueddol i fod yn dlotach na gweddill y boblogaeth, gan gynnwys iechyd waeth a lefelau llythrennedd is.

Mae’n debyg bod hyd ar 12 miliwn o Sipsiwn, Roma a Theithwyr yn byw yn Ewrop.

Dywedodd Kate Allen, cyfarwyddwr Prydeinig Amnesty "Gwahaniaethu yw un o bryderod mwyaf o ran hawliau dynol yn Ewrop.” Dywedodd bod miliynau o bobl y wynebu gwaharddiad, tlodi, trais a chael eu trin yn wael, “dim ond achos o bwy ydyn nhw neu bwy mae pobl yn dybio ydyn nhw, neu am yr hyn maen nhw’n ei gredu.”. Ychwanegodd hi bod y boblogaeth Roma a Theithwyr Ewrop “yn dioddef mwy na’r rhan fwyaf.”

	

	3 Ebrill 2012 

Mae oddeutu 50,000 o bobl ifanc yn cael trafferth dechrau dringo’r ysgol waith. Gall bobl wneud cais am waith drwy brosiect werth£75miliwn o’r enw Growth Wales, sydd â’r bwriad o greu 12,000 o swyddi dros dro.

Bydd pobl ifanc rhwng 16 a 24 mlwydd oed yn cael cynnig chwe mis o waith ac yn cael eu talu am o leiaf 25 awr yr wythnos. Bydd Llywodraeth Cymru yn talu’r isafswm cyflog a chyfraniad Yswiriant Cenedlaethol y cyflogwr. Dywedwyd y byddai’n “annog a chefnogi” cyflogwyr i wneud y swyddi yn rhai parhaol ar ôl i’r chwe mis ddod i ben.
	

	Chwefror 2012
Mae’r nifer o siaradwyr Cymraeg rhugl yn gostwng yn ôl sefydliad sy’n hyrwyddo’r iaith.

Mae Bwrdd yr Iaith Gymraeg yn paratoi i drosglwyddo’i ddyletsywddau i Lywodraeth Cymru.

‘Roedd ei adroddiad terfynnol yn dweud bod 3,000 yn llai o siaradwyr Cymraeg pob blwyddyn.

Yn ogystal â marwolaethau, mae mudo yn ffactor allweddol yn hyn gyda thua 55,000 o bobl yn symud i Gymru yn flynyddol. Mae mwy na 5,000 o siaradwyr Cymraef yn gadael Cymru bob blwyddyn, gyda thraean o’r rheiny yn symud yn barhaol.
	

	18 Ebrill 2012

Yn ôl ffigyrau swyddogol, cododd nifer y di-waith yng Nghymru o bron i 1,000 yn y tri mis hyd at Chwefror gyda merched yn cael yr ergyd fwyaf. 

Cododd nifer y merched di-waith gymaint â 4,000 yn ystod y cyfnod. Yn yr un chwarter, dywedodd y Swyddfa Ystadegau Cenedlaethol bod nifer dynion di-waith wedi gostwng 3,000.

Dywedodd y SYC bod 131,000 o bobl (8.9) yn ddi-waith – cynnydd o 5.3% yr un adeg y flwyddyn ddiwethaf. Mae diweithdra wedi cynyddu 7,000 dros y flwyddyn ddiwethaf.
	

	26 Mawrth 2012
Mae asiantaethau cymorth Prydeinig sy’n gweithio yn Niger wedi cyhoeddi rhybudd am argyfwng bwyd yn dilyn methiannau yn tyfu cnydau yn y wlad dlawd.

Y genedl hon yn ngorllewin Affrica yw’r seithfed genedl dlotaf yn y byd.

Mae mwy na un plentyn ym mhob pump yn marw cyn eu bod nhw’n bum mlwydd oed eisoes ac wrth i’r diffeithwch ledaenu ymhellach i’r de, caiff mwy o dir amaethyddol ei golli.
	



